Жаратылыстану математикалық бағыттағы қазақ тілі пәні бойынша 11-сынып оқушысының өзіндік жұмысының жоспары (оқыту қазақ тілінде емес)
IV тоқсан
Сабақтың нөмірі: 9
Сабақтың тақырыбы: Қожа Ахмет Йассауи кесенесі
Мақсаты:

 Оқушы мақсаты:

1-тапсырма.  Мәтінді мұқият оқып, берілген тапсырмаларды орындаңдар.
Қожа Ахмет Йассауи кесенесі

 Түркістан қаласындағы Ахмет Йассауи ғимараты – орта ғасырлық сәулет өнерінің көрнекті ескерткіші. Ол XII ғасырда өмір сүрген бүкіл Шығысқа аты әйгілі көне түркі ақыны, софизмді уағыздаушы Ахмет Йассауидің (Йасы-дан шыққан деген мағынада) бейітінің басына орнатылған. Оңтүстік Қазақстанда Сайрам деген жерде туған Ахмет Йассауи сол кездегі ғылым мен ағартудың орталығы ретінде белгілі болған Отырар қаласында білім алады да, кейіннен Бұхардағы Юсуп Хамадани басқарған сопылар қауымына кіріп, дәруіштік мектептен өтеді. 1140 жылы Юсуп Хамадани дүние салған соң сопылар қауымын Ахмет Йассауи басқарады. Бірақ көп ұзамай-ақ өзінің туған өлкесіне біржола қайтып оралады. Софизм иддеяларын уағыздап, өзі де оны берік ұстана отырып, жоқшылықта өмір сүреді. Сондықтан да, оны жергілікті халық Әзірет Сұлтан деп атап кетеді. Ахмет Йассауидің уағыздаушы және ақын ретінде атағы кең жайылып, оның «Диуани Хикмат» («Даналық жайындағы кітап») атты діни өлеңдер жинағы көне түркі тілінде жазылғандықтан, жергілікті халыққа түсініктілігі арқасында талай мәрте қайта көшіріліп, бірнеше рет басылған. Ахмет Йассауидің өлеңдері құнды әдеби ескерткіш, кейіннен қазақ халқыныі құрамына енген қыпшақ, оғыз, қарлық сияқты көне түркі тайпалары зерттеудің көзі болып табылады. Халық аңыздарында Түркістандағы әулиенің аруағын атақты қолбасшы, бүкіл Шығысты тітіренткен Ақсақ Темірдің айрықша сыйлап өткені айтылады. Оның әмірімен ХІV ғасырда қирап бітуге таянған кішкене мазардың орнына, дүние жүзілік сәулет өнерінің белгілі ескерткіші орнатылды. 
(199 сөз)
2-тапсырма. Берілген суреттер мен сөйлемдерді сәйкестендіріңіз.                              
	
	Суреттер
	
	Ақпараттар

	1
	[image: https://visitkazakhstan.kz/uploads/img/127988730976_place.jpg]
	А
	Ахмет Йассауидің «Диуани Хикмат» («Даналық жайындағы кітап») атты діни өлеңдер жинағы көне түркі тілінде жазылған.

	2
	[image: Ұлы Жібек жолы ортағасырлық Қазақстанның экономикалық және мәдени ...]
	В
	Ақсақ Темірдің әмірімен ХІV ғасырда қирап бітуге таянған кішкене мазардың орнына, дүние жүзілік сәулет өнерінің белгілі ескерткіші орнатылды. 

	3
	[image: https://kozhalar.kz/wp-content/uploads/20170111_093343-1.jpg]
	С
	Сайрам деген жерде туған Ахмет Йассауи сол кездегі ғылым мен ағартудың орталығы ретінде белгілі болған Отырар қаласында білім алады.

















3-тапсырма. Мәтіндегі ақпараттарға  сүйене отырып шын/жалған екенін белгілеңіз.  
	
	Ақпараттар
	Шын
	Жалған

	1
	Ахмет Йассауи Отырардағы Юсуп Хамадани басқарған сопылар қауымына кіріп, дәруіштік мектептен өтеді.
	
	

	2
	Софизм идеяларын уағыздап, жоқшылықта өмір сүрген ақынды жергілікті халық Әзірет Сұлтан деп атап кетеді.
	
	


                                                                                                                                                            
Кері байланыс: орындалған тапсырманы оқушы электронды пошта немесе немесе «WhatsApp» мобильді қосымшасы және Күнделік. кz. электронды журналына жүктеу арқылы жібереді.


Ескерту: Сабақтың ұзақтығы – 10-15 минуттан аспауы тиіс.


Әзірлеуші: Абубакирова Л.А., №11 ЖББМ қазақ тілі мен әдебиеті пәні мұғалімі, Алматы қаласы Білім басқармасының ҚББЖТҒӘО қолдауымен ұсынылып отыр.

 Kapmamen neymvic !

